
INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 15 DE DECEMBRO DE 20186,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA

= Decreto polo que se establecen os d&rganos superiores e de direccidon
dependentes da Presidencia da Xunta de Galicia.

= Decreto polo que se fixa a estrutura organica da Vicepresidencia e das
consellerias da Xunta de Galicia.

CONSELLERIA DE INFRAESTRUTURAS E VIVENDA

= Decreto polo que se declara en concreto a utilidade publica e se dispén a
urxente ocupacion dos bens e dereitos afectados polo proxecto de construciéon
dun itinerario peonil e ciclista na AC-429. Treito: Neano — Cabana. p.q. 2+ 176
- 3+740, de clave: AC/16/053.06, no concello de Cabana de Bergantinos.

ACORDOS

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS
E XUSTIZA

= Acordo polo que se autoriza a concesién de anticipos de ata o 80% derivados da
Resolucién da Secretaria Xeral da Igualdade da Vicepresidencia e da Conselleria
de Presidencia, Administraciéns Publicas e Xustiza pola que se establecen as
bases reguladoras que rexeran as subvencions a entidades de iniciativa social
sen animo de lucro para programas dirixidos a mulleres en situacién de especial
vulnerabilidade cofinanciadas polo Fondo Social Europeo, con cargo ao Programa
operativo FSE Galicia 2014-2020, e se procede & sua convocatoria no ano
2017.

Comunicacion da Xunta de Galicia
FONDO EUROPEO DE

San Caetano, s/n - 15704 Santiago de Compostela WX ik DESENVOLVEMENTO REXIONAL
*

* "Unha maneira de facer Europa”

Tel.: 981 541 238/42/51 - Fax: 981 541 252/41

Correo-e: comunicacion@xunta.gal e Lo FONDO SOCIAL EUROPEO
"0 FSE inviste no teu futurc”

UNION EUROPEA



Y XUNTA slicia
+ ¢4 DE GALICIA j

INFORMACION AOS MEDIOS
Consello da Xunta

= Acordo polo que se autoriza a concesién de anticipos do 60%, nas subvenciéns
derivadas da resolucidn pola que se establecen as bases que rexeran a
concesion de subvencidons a entidades de iniciativa social sen danimo de lucro
para o desenvolvemento de proxectos de atencidn integral dirixidos a persoas en
situacion de explotacidon sexual, preferentemente inmigrantes, e/ou vitimas de
trata de seres humanos con fins de explotacién sexual e/ou laboral, na
Comunidade Auténoma de Galicia, cofinanciada polo Fondo Social Europeo, e se
procede a sua convocatoria para o ano 2017.

CONSELLERIA DE MEDIO AMBIENTE E ORDENACION DO TERRITORIO

= Acordo polo que se autoriza o inicio da tramitacién das Directrices de paisaxe de
Galicia.

CONSELLERIA DE INFRAESTRUTURAS E VIVENDA

= Acordo polo que se autoriza o expediente de contratacién, por unha contia de
seis milléns douscentos oitenta e seis mil douscentos trinta e oito euros con
dezanove céntimos (6.286.238,19€), da obra da variante de Aradas en Santiago
de Compostela, tramitaciéon anticipada de gasto.

CONSELLERIA DE CULTURA, EDUCACION E ORDENACION UNIVERSITARIA

= Acordo polo que se autoriza a subscricidn dun convenio de colaboracién entre a
Conselleria de Cultura, Educaciéon e Ordenacién Universitaria e a Federacion
Galega de Municipios e Provincias (Fegamp) para o financiamento dos gastos de
limpeza dos centros publicos integrados, por un importe total de seiscentos
oitenta e dous mil cincocentos euros (682.500 €), e se autoriza a exencién da
constitucion das medidas de garantia previstas na normativa autondmica de
subvenciodns.

CONSELLERIA DE POLITICA SOCIAL

= Acordo polo que se autoriza a tramitacién do expediente de gasto relativo &
contratacién da xestién de servizos publicos, na modalidade de concerto, para a
reserva e ocupacion de prazas no servizo de atencién didrna terapéutica para
persoas con discapacidade fisica, nos concellos de Tomino e limitrofes (Baiona,
Gondomar, QOia, Tui e O Rosal). Tramitacién documentalmente simplificada
(expediente PA 62/2016). Importe do orzamento: douscentos vinte e sete mil
seiscentos vinte e dous euros con sesenta céntimos (227.622,60 €). Valor
estimado: catro milldns oitocentos trinta e oito mil cento noventa e nove euros
con trinta céntimos (4.838.199,30 €).

Acordo polo que se autoriza a tramitacién do expediente de gasto relativo &
contrataciéon da xestiéon dun servizo publico, en réxime de concesién, para o
servizo galego de apoio & mobilidade persoal para persoas con discapacidade
e/ou persoas en situacion de dependencia (SGAMP), polo procedemento aberto
e tramitacién ordinaria (expediente PA 81/2016). Importe do orzamento: tres
milléns setecentos cincuenta e tres mil setenta euros con oitenta e tres
céntimos (3.753.070,83€). Valor estimado: sete milléns cincocentos seis mil
cento corenta e un euros con sesenta e tres céntimos (7.506.141,63€).

CONSELLERIA DO MEDIO RURAL

Acordo polo que se autoriza a encomenda de xestién a8 Empresa de Tecnologias
y Servicios Agrarios, S.A. (Tragsatec) dos traballos dos programas de sanidade e
producién animal en Galicia durante o ano 2017, por un importe total de sete
milléns setecentos cinco mil seiscentos setenta e un euros con sesenta e nove
céntimos (7.705.671,69 euros).

INFORMES

CONSELLERIA DE ECONOMIA, EMPREGO E INDUSTRIA

Informe sobre a Instrucién de autorizacibns en materia de acometidas,
modificacions de linas eléctricas de alta tensidén e licenzas urbanisticas de
instalaciéon eléctricas.

CONSELLERIA DE SANIDADE

Informe sobre o recofecemento con 3 estrelas pola European Innovation
Partnership on Active & Healthy Ageing.

CONSELLERIA DE MAR

Informe sobre o balance de traficos portuarios 2013 - 2016.

Comunicacion da Xunta de Galicia
FONDO EUROPEO DE

San Caetano, s/n - 15704 Santiago de Compostela WX ik DESENVOLVEMENTO REXIONAL
Tel.: 981 541 238/42/51 - Fax: 981 541 252/41 HNN "Unha mansira de facer Europa’
Correo-e: comunicacion@xunta.gal e Lo FONDO SOCIAL EUROPEO

"0 FSE inviste no teu futurc”

UNION EUROPEA



XUNTA alicia
DE GALICIA j

INFORMACION AOS MEDIOS
Consello da Xunta

O CONSELLO DA XUNTA APROBA A ESTRUTURA ORGANICA DAS DISTINTAS
CONSELLERIAS

» Hai pequenas modificacions en drganos das consellerias de Facenda, Medio
Ambiente e Economia

O Consello da Xunta acaba de aprobar hoxe os decretos que fixan a estrutura organica
da Vicepresidencia e das consellerias da Xunta de Galicia, asi como dos 6rganos
superiores e de direccién dependentes directamente da Presidencia da Xunta.

Precisamente ao respecto destes ultimos, unha das novidades ten que ver coa
Amtega, xa que serd a Conselleria de Facenda a que agora realice as funciéns que
vinan correspondendo & Vicepresidencia, como elevar os seus asuntos a Consello,
nomear os membros do Consello Reitor ou exercer o control e o seguimento dos seus
obxectivos. Asi mesmo, determinase que no prazo maximo de tres meses se adoptaran
as medidas necesarias para extinguir o Cixtec, cuxas funcidns asumira precisamente a
Amtega.

Tamén en relaciéon aos organismos dependentes da Presidencia da Xunta, se elimina a
referencia a adscricién da extinta CRTVG & Secretaria Xeral de Medios, en coherencia
co maior grao de autonomia establecido na Lei 9/2011, de medios publicos de
comunicacién audiovisual de Galicia.

No marco da Conselleria de Facenda tamén se refunden nunha soa a Direccién Xeral de
Politica Financeira e Tesouro coa Direcciéon Xeral de Proxectos e Fondos Europeos,
pasa a denominarse Direccion Xeral de Politica Financeira, Tesouro e Fondos Europeos.

Pola sua banda, na Conselleria de Medio Ambiente modificase a denominacién de tres
érganos superiores e de direcciéon, que pasa ademais, dous deles, de secretaria xeral a
direccién xeral e quedan do seguinte xeito: Direcciéon Xeral de Calidade Ambiental e
Cambio Climatico; Direccién Xeral de Patrimonio Natural e Direccion Xeral de
Ordenacién do Territorio e Urbanismo.

Por Jdltimo, na Conselleria de Economia, Emprego e Industria modificase a
denominacién da Direccién Xeral de Comercio, que pasa a denominarse Direccion Xeral
de Comercio e Consumo.

O CONSELLO DA XUNTA APROBA AS EXPROPIACIONS PARA A
CONSTRUCION DUNHA SENDA PEONIL E CICLISTA NA AC-429 PARA
COMUNICAR NEANO E CARBALLA NO CONCELLO DE CABANA DE
BERGANTINOS

A sua base técnica é o proxecto de construcion redactado pola Xunta neste ano

2016, que conta cun orzamento base de licitacion que supera os 350.000 €

» O Decreto de utilidade publica supon as expropiacions dos 28 predios para a
execucion desta senda entre estes nucleos

» O levantamento de actas previas e a licitacion do contrato de obras prevense tamén
para principios do ano 2017

» En dous tramos, a senda executarase sobre o antigo trazado da AC-429 para
minimizar as afeccions

» Coa construcion deste itinerario haberd un camirio peonil continuo nesta estrada, de

6,8 quilometros, dado que a via xa conta con sendas desde o seu inicio en

Ponteceso ata Neario (2,17 km) e desde Cabana ata Taboido (3,09 km)

O Consello da Xunta aproba o Decreto polo que se publica e se dispén a urxente
ocupacion dos bens e dereitos afectados polo proxecto de construcién da senda peonil
e ciclista na estrada AC-429, no treito que une Neano e A Carballa, ao seu paso polo
concello de Cabana de Bergantinos, concretamente entre os puntos quilométricos
2+176 e o0 3+740. O orzamento base de licitacion do proxecto de construcién supera
os 350.000 €, que achegara a Conselleria de Infraestruturas e Vivenda.

O Decreto de utilidade publica supdn as expropiaciéns das 28 fincas, que teran un
investimento de algo mais de 48.000 €, necesarias para a execucién dunha senda para
uso peonil e ciclista na estrada AC-429 (Ponteceso-Laxe), que permitira comunicar
Neano coa Carballa, nldcleos que contan xa con beirarrias.

O levantamento de actas previas e a licitacion do contrato de obras prevense tamén
para principios do ano 2017.

A senda, que terd unha lonxitude de 1.564 metros, desenvolverase no concello de
Cabana de Bergantinos. Executarase en formigdén, pola marxe esquerda da estrada
desde o punto quilométrico 2+ 176 (interseccién coa DP-1406 a Cesullas situada no
nucleo de Neafo) ata o 3+565, lugar en que existe un paso inferior que se utilizara
para cruzar a estrada; desde ese punto, pola falta de espazo na marxe esquerda, a
senda continla pola marxe dereita da estrada ata o p.q. 3+ 740 (entrada na Carballa),
aproveitando o camino existente ao pé do noiro.

A seccidn tipo tera, salvo en puntos localizados en que as edificaciéns existentes non
o permitan, un ancho minimo de 2,0 m e contard nos tramos en que é posible cunha

banda vexetal de separacion da calzada de 0,5 m. Para acadar esta seccién e dotar ao
treito dunha solucién homoxénea, sera demolida a senda existente nalgins subtramos,
de ancho reducido. En dous tramos, a senda executarase sobre o antigo trazado da
AC-429, para minimizar as afeccidns.

Coa construcidon da senda existird un camino peonil continuo nesta estrada, de 6,8
quildmetros, dado que a via xa conta con sendas desde o seu inicio en Ponteceso ata
Nearo (2,17 km) e desde Cabana ata Taboido (3,09 km).

Antecedentes

No ano 2015 a Axencia Galega de Infraestruturas (AGI) redactou o Estudo para o
fomento da mobilidade sustentable: sendas peonis e/ou ciclistas na comarca de
Bergantirios no cal se identificaron como prioritarios sete treitos de actuacidn nesta
comarca.

Tras a sua finalizacibn comezouse coa redaccidon dos proxectos destes once treitos,
que foron definidos ou se estan a definir en sete proxectos de construcién. Como
resultado, a Axencia Galega de Infraestruturas executara cerca de 11 quilémetros de
novas sendas na Comarca de Bergantifios, cun orzamento que supera os 5 M€.

A Conselleria de Infraestruturas e Vivenda ten previsto acometer as obras nos
préoximos catro anos e conta para iso co financiamento asegurado ao terse incluido no

Programa operativo de Galicia dos fondos europeos Feder para o periodo 2014 -2020:

= (Os contratos para a execucion de duas sendas (Carballo a Bértoa e Xornes a
Buno e Cantalarrana) xa foron licitados pola AGI no pasado mes de setembro.

= O terceiro dos proxectos é o itinerario peonil e ciclista na AC-429, treito Neano
— Cabana, p.q. 2+ 176 - 3+ 740.

= Tamén se licitard nos préximos dias o contrato para a execucién dunha senda
entre Paiosaco e A Laracha, que non precisa de expropiaciéns.

= (Os tres restantes proxectos estan en avanzada fase de redaccion.

A XUNTA APROBA AS AXUDAS PARA ENTIDADES SOCIAIS QUE APOIAN
MULLERES EN SITUACION DE ESPECIAL VULNERABILIDADE E PERSOAS EN
SITUACION DE EXPLOTACION SEXUAL E TRATA

= No programa de loita contra a explotacion sexual e a trata de seres humanos, a
convocatoria para o ano que vén supera os 484.000 euros

» Para o desenvolvemento de programas de recursos integrais para mulleres que
se atopan en situacion de especial vulnerabilidade, o orzamento para o 2017
ascende a 1.420.000 millons de euros

O Consello da Xunta deu hoxe o visto e prace ao proxecto de acordo que establece as
bases reguladoras que rexeran as subvencidéns a entidades de iniciativa social sen
animo de lucro para programas dirixidos a mulleres en situacién de especial
vulnerabilidade, asi coma para o desenvolvemento de proxectos de atencidn integral
dirixidos a persoas en situacion de explotacién sexual e trata, ambas cofinanciadas
polo Fondo Social Europeo, para o ano 2017.

Asi, por unha banda foi aprobada a convocatoria de subvenciéns, en réxime de
concorrencia competitiva, para o desenvolvemento de programas de recursos integrais
de atencién especializada dirixidos especifica e exclusivamente a colectivos de
mulleres que se atopan en situacién de especial vulnerabilidade, como vitimas de
violencia de xénero ou de violencia doméstica, de explotacién sexual-laboral en redes
de prostitucion ou de trata de persoas, inmigrantes, emigrantes retornadas ou
refuxiadas, pertencentes a unha minoria étnica ou reclusas, cun orzamento de
1.420.000 milléns de euros.

Poderan ser obxecto de subvencién os programas de recursos integrais especificos
para mulleres xestantes ou lactantes en situacién de especial vulnerabilidade, con fillas
ou fillos menores de tres anos; programas de recursos integrais de atencidén
personalizada e especializada a mulleres en situacién de especial vulnerabilidade,
pertencentes a un ou varios colectivos en que concorra a dita situacién. A contia
maxima da axuda que se pode conceder a cada entidade ao abeiro desta convocatoria
é de 40.000 euros.

Para poder acceder s subvenciéns, as entidades de iniciativa social sen animo de
lucro deben estar inscritas na area de igualdade do Rexistro Unico de Entidades
Prestadoras de Servizos Sociais; ter domicilio social ou delegacién en Galicia e non
atoparse en ningunha das circunstancias e prohibiciéons establecidas na Lei 9/2007, do
13 de xufio, de subvenciéns de Galicia.

As actuacidons deberan encadrarse en servizos de orientacion e informacién sobre
recursos singularizados, de atencidn, orientacion e asesoramento persoal e social, asi
como de apoio directo nas relaciéns con outras entidades, organismos e servizos que

faciliten as persoas usuarias o seu proceso de integracion social; servizo de atencién
psicoldxica; servizo de asesoramento xuridico; servizo de mediacién intercultural e/ou
familiar; actividades para a adquisicidn de habilidades persoais e sociais basicas ou de
competencias para a mellora da empregabilidade; servizos ou medidas de apoio e
orientacion laboral para a mellora da empregabilidade e de acompanamento na busca
de emprego, incluido o emprego por conta propia e o emprendemento, asi como a
prospeccidon do mercado de traballo, a intermediacién e a titorizacién laboral e
profesional.

Proxectos de atencién integral dirixidos a persoas en situacion de explotacién sexual
e/ou vitimas de trata de seres humanos con fins de explotacién sexual e/ou laboral

O Consello da Xunta tamén acordou hoxe autorizar o anticipo das subvenciéns para
proxectos de atenciéon integral dirixidos a persoas en situacion de explotacién sexual,
preferentemente inmigrantes e/ou vitimas de trata de seres humanos con fins de
explotacién sexual e/ou laboral. As subvenciéons estan dirixidas a entidades de
iniciativa social sen animo de lucro para o desenvolvemento de proxectos de atencidn
integral dirixidos a persoas en situacion de explotaciéon sexual, preferentemente
inmigrantes e/ou vitimas de trata de seres humanos con fins de explotacion sexual
e/ou laboral.

Poden ser beneficiarias as entidades de iniciativa social sen dnimo de lucro que estean
inscritas na area de igualdade do Rexistro Unico de Entidades Prestadoras de Servizos
Sociais carezan de animo de lucro tefnan o seu domicilio social ou delegacién en Galicia
e cumpran os requisitos e condicidons establecidos na resolucién

Para esta convocatoria, o orzamento é de 484.276 euros, cofinanciada polo Fondo
Social Europeo, e o importe maximo de cada axuda serd de 70.000 euros. Cabe
destacar que esta convocatoria para esta ano incrementouse en preto dun 32 por
cento respecto & convocatoria do ano 2015 e que practicamente se mantén a mesma
contia para o ano que vén.

O CONSELLO DA XUNTA ACORDA INICIAR O TRAMITE DE AVALIACION
AMBIENTAL DAS DIRECTRICES DE PAISAXE CO FIN DE APROBALAS EN 2017

» A Conselleria de Medio Ambiente e Ordenacion do Territorio presentou esta mand
este documento que completard os instrumentos de xestion integral da paisaxe para
todo o territorio galego

= Establécense unhas directrices xerais sobre a paisaxe no planeamento, outras para
elementos presentes nos distintos tipos de paisaxe, como infraestruturas, parques
edlicos, elementos de patrimonio, e directrices para acadar os obxectivos de
calidade paisaxistica en cada grande drea e nas unidades de paisaxe

= As directrices incliden a definicion de indicadores de calidade paisaxistica para o
control e seguimento do estado e da evolucion das unidades de paisaxe

O Consello da Xunta na sua reunién desta mana foi informado do contido do borrador
das Directrices de paisaxe, que agora inician o seu tramite de avaliacién ambiental co
obxectivos de contar co documento definitivo e aprobado no vindeiro ano.

A Conselleria de Medio Ambiente e Ordenaciéon do Territorio presentou o documento
gue, xunto co Catalogo da Paisaxe, constitie o Atlas das paisaxes de Galicia e que
completard os instrumentos de xestion da paisaxe para a totalidade do territorio
galego, establecidos na Lei de protecciéon da paisaxe de Galicia.

As Directrices de paisaxe establecen as determinaciéns que —baseadas nos catalogos
da paisaxe- definen e precisan para cada unidade de paisaxe os obxectivos de calidade
paisaxistica que se pretenden acadar. O documento define varios tipos de directrices
coas que dar resposta aos diferentes obxectivos de calidade paisaxistica:

1. Directrices xerais, co fin de que a paisaxe se inclia no planeamento urbanistico
e nos instrumentos de ordenacidn ou xestiéon do territorio (instrumentos de
ordenacién e xestiéon de espazos naturais, de ordenacién e xestidon forestal e
procedementos de reestruturacidn parcelaria) e directrices para a integracion
paisaxistica das construciéns en solo rustico.

2. Directrices para elementos que existen en distintos tipos de paisaxe, como as
infraestruturas enerxéticas e viarias, parques edlicos, bancais, peches, valados,
sebes, elementos do patrimonio cultural materiais e inmateriais, poligonos
industriais, sendas, os itinerarios do Camino de Santiago, vias histéricas e
tradicionais, miradoiros e puntos de observacion.

3. Directrices para acadar os obxectivos de calidade paisaxistica de cada grande
area paisaxistica e das diferentes unidades de paisaxe.

4. Directrices para areas de especial interese paisaxistico e ambitos de especial
atencién paisaxistica, seran normas e recomendaciéns mais especificas e
reguladoras que fan referencia & Ilimitacion das actividades extractivas,

condiciéns para as linas eléctricas, antenas e para a avaliacién do impacto de
infraestruturas.

En consonancia coa Lei de protecciéon da paisaxe de Galicia, as Directrices de paisaxe
inclien uns indicadores de calidade paisaxistica para o control e seguimento do estado
e evolucién das unidades de paisaxe; asi como normas e recomendaciéns para a
integracion dos obxectivos de calidade paisaxistica nos plans urbanisticos e nas
estratexias rexionais ou locais. Estas determinaciéns impleméntanse mediante
directrices excluintes ou orientativas, de cardcter vinculante para os instrumentos de
planificacién sectorial e urbanistica. As directrices excluintes obrigan & sua
incorporaciéon no sentido indicado na directriz, mentres que as directrices orientativas
establecen un marco de vinculacidn aberto en canto &4s opciéns gue se van
desenvolver.

Con este documento, desde a Xunta de Galicia, quérese incidir na relevancia da
paisaxe como recurso para o desenvolvemento econémico, non sé desde o punto de
vista turistico, senédn tamén desde un enfoque social e ambiental. A paisaxe de Galicia
é un dos factores de calidade que diferencia o territorio galego e proporciona
oportunidades de desenvolvemento futuro.

Tamén se fomenta a concienciacién no coidado da paisaxe de Galicia, pois a calidade
da paisaxe e a sUa integracidon coas actuaciéons no territorio son indicadores do grado
de desenvolvemento dunha sociedade, e a sua xestién e ordenacién son un factor
clave para a competitividade dun territorio. Ademais, unha paisaxe coidada e atractiva
incentiva comportamentos respectuosos co medio ambiente.

Coas Directrices de paisaxe de Galicia, a Xunta desenvolve medidas integradas na
Estratexia da paisaxe galega, co fin de protexer, xestionar e ordenar os diferentes tipos
de paisaxe galega, asi como de integrar a consideracion da paisaxe en todas as
politicas territoriais e sectoriais da Xunta de Galicia. Agora abrese o periodo de
avaliacién ambiental que exixe a realizaciéon de varios tramites, como as consultas
previas, un informe ambiental, a exposicién publica durante dous meses... ata elevar
novamente ao Consello da Xunta o decreto de aprobacién definitiva.

Proceso de participaciéon publica

O proceso de participacidon publica para a elaboracién das Directrices de paisaxe tivo
lugar entre o 25 de febreiro e 0 22 de abril deste ano. Para acadar unha participacion
publica o mais efectiva posible, levaronse a cabo diferentes tipos de acciéns, como a
realizacion de 64 obradoiros participativos (un en cada unha das 50 comarcas
paisaxisticas e 14 solicitados por entidades interesadas), nos cales participaron un
total de 776 cidadans. Tamén se habilitou unha plataforma web, na cal 882 usuarios
cubriron 988 enquisas fotograficas e valoraron 2.202 escenas paisaxisticas, para as

cales seleccionaron 25.616 medidas de proteccién, xestién e ordenacién da paisaxe
entre as propostas e propuxeron 1.399 novas medidas. Estes datos complementaronse
coa informacién obtida dos 1.451 cuestionarios cubertos, elaborados polo Instituto de
Estudos do Territorio.

A partir dos datos recollidos neste proceso, calcularonse indices de satisfaccion e
indices de intervencion desexada para cada tipo de paisaxe e grande area paisaxistica.
Os valores destes indices definiron un escenario de proteccién, xestién ou ordenacion
para as unidades cun mesmo tipo de paisaxe en cada Grande Area Paisaxistica. O
escenario resultante dirixiu e condicionou a redaccidn dos obxectivos de calidade
paisaxistica para as diferentes unidades de paisaxe e grandes areas paisaxistica.
Ademais, definironse obxectivos de calidade paisaxistica para elementos que poden
estar presentes en diferentes tipos de paisaxe, asi como para as areas de especial
interese paisaxistico (AEIP) delimitadas no catalogo e para os tipos de ambitos de
especial atenciéon paisaxistica (AEAP) definidos no mesmo documento, e finalmente,
obxectivos xerais para Galicia.

En resumo, coas Directrices de paisaxe de Galicia, a Xunta estd a desenvolver as
medidas integradas na Estratexia da paisaxe galega, co fin de protexer, xestionar e
ordenar os diferentes tipos de paisaxe galega, asi como de integrar a consideracion da
paisaxe en todas as politicas territoriais e sectoriais da Xunta de Galicia.

O CONSELLO DA XUNTA AUTORIZA A LICITACION DAS OBRAS PARA A
EXECUCION DA VARIANTE DE ARADAS, EN SANTIAGO DE COMPOSTELA,
CUN ORZAMENTO DE PRETO DE 6,3 MILLONS DE EUROS

* A nova via, cunha lonxitude proxima a 1,6 km, funcionard como variante polo norte
de Santiago, comunicando o Poligono do Tambre coas estradas Santiago de
Compostela-Santa Comba (CP-07017) e Santiago de Compostela- Trazo (CP-7804)

= A actuacion mellorard o acceso a ese centro empresrial e desconxestionard as vias
do nordeste da capital, evitando o paso de trdfico pesado polo barrio de Vite e
diminuindo os tempos de percorrido

» A nova infraestrutura mellorard a conexion entre a cidade e as vilas de Portomouro,
Santa Comba, Val do Dubra, Carballo, e Trazo

» O trazado comeza cunha rotonda no cruce das estradas CP-0701 e CP-7804, segue
en direccion oeste-leste, salvando o rio Sarela, e alcanza o poligono & altura da
interseccion das vias Marconi e Nobel, onde se empraza unha segunda glorieta

O Consello da Xunta autorizou hoxe a licitacion das obras da Variante de Aradas, en
Santiago de Compostela, cun orzamento de preto de 6,3 milléns de euros. Esta
infraestrutura, de novo trazado e cunha lonxitude préxima a 1,6 km, funcionard como
variante polo norte de Santiago de Compostela, comunicando o poligono do Tambre
coas estradas Santiago de Compostela-Santa Comba (CP-0701) e Santiago de
Compostela-Trazo (CP-7804).

O trazado comeza cunha rotonda no cruzamento das estradas CP-O701 e CP-7804,
segue en direcciéon oeste-leste, salvando o rio Sarela, e alcanza o poligono do Tambre
a altura da interseccion das vias Marconi e Nobel, onde se empraza unha segunda
glorieta.

A nova estrada canalizard os traficos procedentes de Portomouro, Santa Comba, Val
do Dubra, Carballo e Trazo que se dirixan & zona industrial do Tambre ou & rede de
estradas situada ao leste de Santiago, que actualmente tefien que circular polo nucleo
urbano da capital galega. Polo tanto, a actuacién mellorara o acceso e
desconxestionara a rede situada ao nordeste da capital, diminuindo os tempos de
percorrido.

A nova infraestrutura desviard un importante volume de trafico que circula actualmente
polo barrio de Vite e servird de variante noroeste de Santiago ao permitir o acceso, a
través do poligono do Tambre, 4 N-550.

O proxecto enmarcase no Plan sectorial da rede viaria de Santiago de Compostela,
Ames e Teo e no Programa de actuacidons en medios urbanos do Plan move da Xunta
de Galicia, que formula as obras necesarias para resolver os problemas existentes no

acceso as grandes cidades e completar e mellorar a conectividade das redes viarias das
areas metropolitanas.

A CONSELLERIA DE EDUCACION E A FEGAMP RENOVAN A SUA
COLABORACION PARA A LIMPEZA DOS CPI

» O departamento educativo da Xunta de Galicia achegard 682.500 euros &
Federacion Galega de Municipios e Provincias para que esta se faga cargo destas
tarefas en 36 centros publicos integrados de toda o territorio galego

A Conselleria de Cultura, Educacién e Ordenacién Universitaria e a Federacion Galega
de Municipios e Provincias (Fegamp) renovardn un ano mais a sua colaboracién para a
limpeza de 36 centros publicos integrados (CPIl). Para iso, o Consello da Xunta deu
hoxe luz verde & subscricién dun novo convenio de colaboracién entre ambas as
entidades a través do que o departamento educativo do Goberno autonédmico achegara
a Fegamp un total de 682.500 euros para que esta entidade se faga cargo das
devanditas tarefas.

O convenio enmarcase no acordo marco asinado pola Conselleria e a Fegamp no ano
2008 para o desenvolvemento do pacto local en materia de educacién, segundo o cal
o departamento educativo da Xunta de Galicia asumiu os gastos derivados do servizo
de limpeza destes centros de ensino, logo da adhesién do respectivo concello ao citado
acordo marco.

O obxectivo deste acordo é manter unha coordinacidn entre administraciéns que
permita a prestacién de servizos publicos do xeito mais eficaz e eficiente posible.
Deste xeito evitanse tamén duplicidades e favorécese un uso responsable dos
recursos.

A XUNTA DE GALICIA PORA A DISPOSICION DAS PERSOAS CON
DISCAPACIDADE FiSICA DA AREA DE TOMINO 15 PRAZAS DE ATENCION
DIURNA TERAPEUTICA E OUTRAS 15 DE TRANSPORTE

» A Administracion autondomica investird preto de 200.000 euros neste contrato de
xestion

= A creacion destas prazas contribue & implantacion dun sistema de atencion social
especializada, que ten en conta as demandas e os desexos das persoas con
necesidades de atencion, asi como os das suas familias

A Xunta de Galicia pora & disposicién das persoas con discapacidade fisica de Tomifo
e dos concellos limitrofes (Baiona, Gondomar, QOia, Tui e O Rosal) 15 prazas de
atencidén diurna terapéutica e 15 prazas de transporte. Asi se acordou no Consello da
Xunta celebrado hoxe a través dun contrato de xestion de servizos publicos na
modalidade de concerto.

A creacién destas prazas nos servizos de atencién didrna contrible & implantacién dun
sistema de atencién social especializada, que ten en conta as demandas e os desexos
das persoas con necesidades de atencién, asi como os das suas familias.

Na area referida hai preto de 2.100 persoas con diferentes diagndésticos relacionados
coa discapacidade fisica e necesidades de apoio extenso e xeneralizado, de acordo cos
datos do censo de persoas con discapacidade. Delas, mais dun 20% concéntranse no
concello de Tomino. Deste xeito, tendo en conta o nUmero de expedientes de
reconecemento da situacién de dependencia que demandan este servizo, e en virtude
da Lei 39/2006, do 14 de decembro, a Administracién autonémica dda cumprimento &
prioridade de servizos fronte & supletoriedade das prestaciéns econémicas.

Dos 227.622,60 euros do importe do orzamento para este contrato, a Xunta de Galicia
investirda 195.100,80 euros, o que supén o 85 % da cantidade total. O prazo de
execucion comprende dende o 1 de xaneiro de 2017 ata o 31 de decembro dese
mesmo ano.

Esta actuacién enmarcase na Lei de dependencia e complementa o Catadlogo de
servizos de atencién & dependencia previstos na Lei de promocién da autonomia
persoal e atencién as persoas en situacion de dependencia. Ademais, fomenta o

emprego neste tipo de servizos.

Comunicacion da Xunta de Galicia
FONDO EUROPEO DE

San Caetano, s/n - 15704 Santiago de Compostela **** DESENVOLVEMENTO REXIONAL
*

* "Unha maneira de facer Europa”

Tel.: 981 541 238/42/51 - Fax: 981 541 252/41

Correo-e: comunicacion@xunta.gal e Lo FONDO SOCIAL EUROPEO
"0 FSE inviste no teu futurc”

UNION EUROPEA



XUNTA alicia
DE GALICIA j

INFORMACION AOS MEDIOS
Consello da Xunta

A XUNTA DE GALICIA AUTORIZA O CONTRATO DE XESTION DO SERVIZO
GALEGO DE APOIO A MOBILIDADE PERSOAL PARA PERSOAS CON
DISCAPACIDADE OU EN SITUACION DE DEPENDENCIA

» O importe do orzamento ascende a 3,7 millons de euros e o valor estimado do
contrato é de 7,5 millons de euros, tendo en conta que as suas eventuais
prorrogas poden facer que a execucion chegue aos dous anos

O Consello da Xunta de Galicia deu luz verde ao contrato de xestién de servizos
publicos, na modalidade de concesién, do Servizo galego de apoio 4 mobilidade persoal
para persoas con discapacidade e/ou en situacién de dependencia. O importe do
orzamento de licitacion ascende a un total de 3.753.070,83 euros e o seu valor
estimado supdn un montante global de 7.506.141,63 euros, tendo en conta que as
eventuais prérrogas poden facer que a execucidon chegue aos dous anos.

Esta nova proposta de contrato obedece a que a vixente contratacién do servizo
remata en febreiro de 2017 e consolida o modelo que estad en funcionamento desde o
ano 2014. Asi, garantese continuar con esta atencién gratuita a todas 4s persoas que
tefen reconecida a condicion de poderen ser beneficiarias deste servizo, que
actualmente son 8.665. Esta prestacion atende exclusivamente as necesidades de
desprazamento de caracter puntual, realizdronse en 2015 un total de 58.116 servizos
que permitiron atender practicamente toda a demanda solicitada.

O servizo segue a organizarse en lotes, cada un dos cales se corresponde cunha area
territorial que cobre as necesidades basicas das persoas usuarias residentes na dita
area. Neste sentido e atendendo & razdén de eficacia en funcion do numero de
beneficios e quilémetros de desprazamento xerado, aconséllase unha agregacion
territorial dos lotes de Lemos no de Lugo, asi como dos actuais de Valdeorras e Verin

no de Ourense, o que supora un beneficio por reducién do custo para a Administracion.

A través deste servizo de apoio & mobilidade, a Xunta de Galicia reforza dos
obxectivos basicos: a promocién da autonomia persoal dos usuarios e a participacion
destes na vida diaria. De feito, esta prestaciéon ten como finalidade poner a disposicion
das persoas con discapacidade e dependentes que tenan reconecida a imposibilidade
de utilizar o transporte publico colectivo, un transporte adecuado que lles permita a
sta mobilidade e o seu acceso, en condicidons de igualdade efectiva, aos recursos de
promocién da sUa autonomia persoal, asi como a sua participacibn no contorno
habitual.

Comunicacion da Xunta de Galicia
FONDO EUROPEO DE

San Caetano, s/n - 15704 Santiago de Compostela **** DESENVOLVEMENTO REXIONAL
*

* "Unha maneira de facer Europa”

Tel.: 981 541 238/42/51 - Fax: 981 541 252/41

Correo-e: comunicacion@xunta.gal e Lo FONDO SOCIAL EUROPEO
"0 FSE inviste no teu futurc”

UNION EUROPEA



XUNTA alicia
DE GALICIA j

INFORMACION AOS MEDIOS
Consello da Xunta

A XUNTA DESTINARA 7,7 MILLONS DE EUROS EN 2017 AO MANTEMENTO DO
ESTATUS SANITARIO DA CABANA GANDEIRA GALEGA

» O Consello aprobou hoxe esta medida, que persegue manter a cualificacion
sanitaria das explotacions gandeiras, asi como o desenvolvemento de diferentes
plans de vixilancia de enfermidades, limpeza de vehiculos e loita contra a
velutina

» Tras a declaracion de Galicia como rexion oficialmente indemne de brucelose
ovina e cabrda, o obxectivo € acadar canto antes este mesmo status para a
tuberculose bovina e a brucelose bovina

» No 2075 controldronse médis de 33.000 explotacions bovinas para facer
seguimento de diversas doenzas, retirdronse mdis de 5.000 nifios de vespa
velutina e realizdaronse 8.500 servizos de limpeza de vehiculos de gando

A Xunta destinara en 2017 un total de 7,7 millébns de euros a financiar as campanas
de saneamento do gando e outras medidas sanitarias relacionadas coa cabana gandeira
galega. O Goberno galego aprobou hoxe esta medida, que persegue manter a
cualificacién sanitaria das explotaciéns gandeiras, asi como o desenvolvemento de
diferentes plans de vixilancia de enfermidades e de medidas de limpeza e desinfecciéon
das granxas en que se detectan animais enfermos e dos vehiculos de transporte das
reses. Estes fondos destinaranse, ademais, a sufragar o plan de control en relacién coa
vespa velutina.

Con estas actuaciéons establécense os mecanismos para desenvolver correctamente os
programas nacionais de erradicacion de enfermidades dos animais, a execucion
dalguns plans de vixilancia destas doenzas, a xestidn dos centros de limpeza e
desinfeccidon dos vehiculos de transporte de gando por estrada e o devandito Programa
de vixilancia e control da vespa velutina en Galicia.

Ademais, tras a declaracion de Galicia como rexién oficialmente indemne de brucelose
ovina e cabrua, o obxectivo é ser declarada canto antes rexién oficialmente indemne
de tuberculose bovina e brucelose bovina.

Estas medidas tefien como finalidade a cualificacién sanitaria das explotaciéns,
segundo o establecido na normativa nacional e comunitaria, asegurando o mantemento
do estatus sanitario de Galicia e a comercializacién sen trabas dos produtos de orixe
animal.

Neste sentido, ao longo do 2015 controlaronse mais de 33.000 explotacidéns e
revisaronse preto de 835.000 reses dentro do programa de erradicaciéon da tuberculose
bovina, confirmandose a tendencia de descenso de prevalencia desta doenza. De

continuar esta evolucién positiva, a nosa comunidade poderia ser declarada
oficialmente indemne desta enfermidade no horizonte do 2021.

No que atinxe a brucelose bovina, en 2015 controldronse mais de 32.000 explotaciéns
en Galicia e unhas 680.000 reses, confirmdandose por sexto ano consecutivo a
ausencia de granxas positivas a esta doenza, polo que a nosa comunidade contintda no
computo de prazos cara & declaraciéon de rexidon oficialmente indemne da enfermidade,
gque mesmo poderia producirse a comezos de 2017.

Outras actuaciéns desenvolvidas en 2015 foron o control de preto de 8.000
explotaciéns e case 80.000 reses para o seguimento da brucelose ovina e cabrta e, no
atinxinte & vespa velutina, a retirada ou inactivacion de 5.045 nifios (neste 2016 o
numero ascende a 8.194). Tamén en 2015 se realizaron un total de 8.502 servizos de
limpeza e desinfeccién de vehiculos de transporte de gando nos 13 centros que

xestiona a Conselleria do Medio Rural no territorio galego.

Os gandeiros de Galicia levan anos demostrando unha especial sensibilidade na mellora
da sanidade animal. O seu esforzo continuado e as medidas desenvoltas pola
Administracién galega fixeron que as explotaciéns da nosa comunidade presenten un
estatus sanitario do mais alto nivel, moi superior ao existente noutras autonomias
espanolas e mesmo noutros paises europeos.

A XUNTA SUPRIME BARREIRAS ADMINISTRATIVAS PARA FACILITAR A
EXECUCION DE OBRAS NA REDE DE DISTRIBUCION ELECTRICA DE GALICIA

» A Conselleria de Economia, Emprego e Industria presenta un novo regulamento
que, co obxectivo de facilitar a tramitacion de expedientes, simplifica e recolle nun
unico documento as modificacions realizadas a nivel lexislativo en materia de
instalacions eléctricas

» A nova proposta, da que se informou hoxe no Consello da Xunta, permite que non
sexa necesaria a autorizacion previa para a realizacion de acometidas e para
traballos que suporian modificacions non substanciais nas lifias de alta tension

»  Esta medida tamén inclue que as obras de instalacion eléctrica que non precisen de
proxecto de edificacion se poidan executar a través dunha comunicacion previa
municipal

=  Proporciona seguridade xuridica e facilita a comunicacion entre a cidadania e a
Administracion, dentro da lina xa marcada coa Oficina Doing Business, a Lei do
emprendemento e da competitividade econdmica de Galicia e a través do decreto
polo que se crean as entidades de certificacion de conformidade municipal

A Conselleria de Economia, Emprego e Industria, no marco do seu compromiso por facilitar
a tramitacion de solicitudes e dos expedientes administrativos, acaba de presentar un
regulamento que permite que non sexa necesaria a autorizacidon previa para a realizacion de
acometidas eléctricas, asi como para traballos que non suponan modificaciéns substanciais
nas linas de alta tensién. Ademais, este novo marco lexislativo inclie tamén que as obras
relativas a instalacidns eléctricas que non requiran proxecto de edificacién non
precisaran licenza urbanistica, polo que quedardn suxeitas & realizacién dunha
comunicacién previa no concello onde se leve a cabo dita actuacién.

Con esta decisiéon, da cal se informou hoxe no Consello da Xunta, a Conselleria de
Economia, Emprego e Industria, a través da Direccion Xeral de Enerxia e Minas,
simplifica e da maiores facilidades aos interesados & hora de tramitar solicitudes
vinculadas con instalaciéons eléctricas. Ademais de reducir os obstaculos burocraticos,
a nova medida permitird ordenar e coordinar os recursos con gue conta a propia
Administracién, e proporcionara seguridade xuridica aos actores econdmicos e usuarios
afectados; ao tempo que, seguindo os pasos fixados na Axenda da Competitividade
Galicia-Industria 4.0, fortalecera a iniciativa empresarial, axilizando novos proxectos e

posibilitando a creacién de novos empregos.

Nos ultimos anos entraron en vigor diferentes modificaciéns lexislativas que tiveron por
obxecto fomentar e consolidar a actividade emprendedora, ao mesmo tempo que
flexibilizaron ou cambiaron a exixencia de determinados actos de intervencién no eido
administrativo. En concreto, producironse cambios tanto no ambito eléctrico, coa

aprobacién da Lei 24/2013, do 26 de decembro, do sector eléctrico, como no eido
urbanistico coa Lei 9/2013, de 19 de decembro, do emprendemento e da
competividade econdmica de Galicia, e coa Lei 2/2016, do 10 de febreiro, do solo de
Galicia.

Con esta medida, a Xunta recolle e coordina todas as modificaciéns realizadas a nivel
lexislativo para clarificar o réxime xuridico aplicable & construcién de determinadas
infraestruturas eléctricas. As principais vantaxes son que, de non establecerse de
modo expreso a sUa necesidade, as acometidas, é dicir, as instalacions de nova
extension de rede, non requiren autorizacién administrativa previa de construcion e de
explotacion.

Tampouco quedardan sometidas 4as autorizacidns administrativas previa e de
construcién as modificaciéns non substanciais das linas eléctricas de alta tensién,
sempre garantindo o cumprimento das condiciéons de seguridade. Ademais, as
instalaciéns eléctricas que non requiran proxecto de obras de edificaciébn non
precisaran licenza urbanistica, e quedardn suxeitas ao réxime de intervencién municipal
de comunicacién previa.

Esta novo regulamento supén dar un paso mais adiante no compromiso por ofrecer
unha tramitaciéon dos expedientes mais simple, axil e transparente, o que contrible a
modernizar e flexibilizar a intervencidn administrativa e facilitar a comunicacién cos
cidadans. Para cumprir este obxectivo, desde a Xunta ténense impulsado outras
actuacions, como a Oficina Doing Business, un mecanismo pioneiro que identifica
aquelas medidas que poden flexibilizar ou axilizar as tramitacidns administrativas e que
conta cunha plataforma publica en lihna para que cidadans, empresarios e
emprendedores poidan conecer o estado concreto dun proxecto, solucionar os seus
problemas de tramitaciéon, denunciar barreiras administrativas ou proponer suxestidons
de mellora da regulacion.

Nesta mesma lina enmarcanse tamén a Lei do emprendemento e da competitividade
econdmica de Galicia, que eliminou as licenzas municipais de obra e actividade para o
exercicio de calquera actividade econdmica, facilitando a apertura de novos
establecemento, e o Decreto que crea as entidades de certificacion de conformidade
municipal (ECCOM), que facilitan aos emprendedores as tramitaciéns que levar a cabo
ante a Administracion.

GALICIA, RECONECIDA CON TRES ESTRELAS POLA INICIATIVA EUROPEA EIP-
AHA SOBRE ENVELLECEMENTO ACTIVO E SAUDABLE

» O galardon confirma o impacto positivo que as politicas, iniciativas e proxectos
desenvolvidos polo sistema publico de saudde terien na cidadania galega

Galicia foi unha das galardoadas como rexién de referencia para o periodo 2016-2018
no Cumio sobre Innovacién Dixital para o Envellecemento Activo e Saudable no marco
da iniciativa europea EIP-AHA (European Innovation Partnership on Active and Healthy
Ageing), celebrado en Bruxelas a pasada semana.

Segundo informou hoxe o conselleiro de Sanidade, Jesus Vazquez Almuifia, aos
membros do Consello da Xunta a Comunidade Auténoma foi recofiecida con tres
estrelas das catro posibles, mantendo e mellorando deste modo o recofiecemento
recibido en 2013.

Estes lugares de referencia son rexidns, cidades, hospitais ou organizaciéns de
asistencia sanitaria integrados que ofrecen exemplos concretos de servizos
innovadores con valor engadido e probado para os cidadans e os sistemas de
asistencia sanitaria nas rexiéns da UE.

Na primeira convocatoria concedéranse acreditacions a 32 candidaturas e Galicia
obtivera duas estrelas. Nesta segunda convocatoria ampliouse a 74 o numero de
candidaturas e, a pesar do incremento da competitividade, Galicia progresou e obtivo
tres estrelas, polo que a rexidn se situa entre as primeiras de Europa neste eido.

A candidatura de Galicia, liderada pola Conselleria de Sanidade a través da Axencia de
Cofiecemento en Saudde (ACIS), foi avaliada segundo cinco criterios: as politicas
organizativas, tecnoléxicas e financeiras; a capacidade para compartir aprendizaxe,
conecemento e recursos para a innovacion; a capacidade de contribuir 4 cooperaciéon e
transferibilidade europea a través de proxectos de innovacién; a evidencia do impacto
da triple hélice academia-investigacion-empresa; e a escalabilidade e despregamento
dos proxectos de innovacion.

O reconecemento por parte da Unién Europea con tres estrelas confirma o impacto
positivo que as politicas, iniciativas e proxectos desenvolvidos polo sistema publico
galego de saude -como InnovaSaude e Hospital 2050- tefien nos cidadans galegos.

Tamén se valorou o impacto destas acciéns no tecido socioecondmico da rexién e as
novas iniciativas de innovacidn que estan a ser desenvolvidas en Galicia, con
proxectos transformadores como Cédigo100 ou Empattics, e se apreciou a aposta do

Comunicacion da Xunta de Galicia
FONDO EUROPEO DE

San Caetano, s/n - 15704 Santiago de Compostela **** DESENVOLVEMENTO REXIONAL
*

** "Unha maneira de facer Europa”

Tel.: 981 541 238/42/51 - Fax: 981 541 252/41

Correo-e: comunicacion@xunta.gal e Lo FONDO SOCIAL EUROPEO
"0 FSE inviste no teu futurc”

UNION EUROPEA



Jzallcm

INFORMACION AOS MEDIOS
Consello da Xunta

Sergas pola cooperaciéon a nivel internacional, especialmente dentro de programas de
innovacién europeos como o Horizon2020 e Interreg.

Durante o cumio celebrado a pasada semana en Bruxelas, a delegacién galega
coordinou unha reunién de traballo coas restantes rexiéns de referencias espanolas, 13
en total, para impulsar proxectos a nivel nacional dentro desta rede de innovacién
fronte ao envellecemento activo. Na xuntanza participou Miguel Gonzalez Sancho, xefe
da Unidade de E-Health, Wellbeing and Ageing da Direccién Xeral de Comunicaciéns,
Redes, Contidos e Tecnoloxias da Comisiéon Europea.

O TRAFICO DE MERCADORIAS NOS PEIRAOS AUTONOMICOS SUPEROU 0OS 7
MILLONS DE TONELADAS NOS ULTIMOS 4 EXERCICIOS

» A media anual de tréfico entre 2013 e 2016 é un 11,1% superior ca a dos anos
que van entre 1999 e 2012

= No exercicio actual o tréfico das embarcacions en trdansito aumentou nun 28 %
en relacion ao ano 2013

O trafico de mercadorias nos peiraos autonémicos superou os 7,1 milléns de toneladas
de mercadorias entre xaneiro de 2013 e o 31 de outubro de 2016, ultimo dato
inventariado por Portos de Galicia ata o momento. Estas cifras recéllense nun informe
da Conselleria do Mar, presentado no Consello da Xunta esta mana, e que da conta
dos traficos comerciais e nauticos rexistrados nos portos de titularidade autonémica
entre o 2013 e o 2016, ambos os anos incluidos. Deste informe despréndese que a
media anual de trafico entre 2013 e 2016 é un 11,1% superior ca a dos anos que van
entre 1999 (cando se crea o rexistro) e 2012.

Asi mesmo, no que respecta ao trafico de embarcaciéns en transito —embarcaciéns
transeuntes que recalan de xeito puntual nos portos deportivos galegos-, tamén
mantivo entre 2013 e 2016 unha tendencia permanente a alza, pasando de 7.013 en
2013 a 8.205 no exercicio 2016, o que supdén un incremento de preto de 1.200
barcos, que porcentualmente significa un 28% mais.

Nunha analise pormenorizada do periodo referido, os traficos comerciais e pesqueiros
alcanzaron os maximos nos exercicios 2013 e 2014. No primeiro semestre de 2015
produciuse unha caida da actividade que pola contra quedou invertida coa suba
rexistrada no segundo semestre. Polo que respecta aos 10 primeiros meses do ano
2016 os traficos pesqueiros e comerciais mantiveron niveis de consolidacion
achegandose de novo a valores de 2013.

En canto aos peiraos de maior actividade comercial, foron, durante todo o periodo
referido, os de Ribadeo, Carino e Cee, alterndndose nas tres primeiras posiciéns en
funcién dos anos. Polo que respecta as mercadorias cargadas e descargadas nestes
tres portos foron, respectivamente, a pasta de papel, a dunita e o mineral de
manganeso.

Maximo histérico en 2013

Por anos, os mellores resultados rexistraronse no 2013, cando o movemento de
mercadorias nos portos autondmicos acadou a sua marca histérica ao superar os dous
milléns de toneladas. O balance de actividade de carga e descarga ao peche do
exercicio rexistrou un movemento de 2.085.487 toneladas de mercadorias. En canto
ao 2014, os peiraos comerciais de titularidade autonémica moveron durante todo o

ano un total de 2.025.184 toneladas de mercadorias, unha cifra moi similar & que no
exercicio anterior marcara a marca histdrica.

Polo que respecta ao 2015, Portos de Galicia rexistrou un movemento de mercadorias
total de 1.603.040 toneladas. No primeiro semestre deste ano produciuse unha caida
da actividade e no segundo semestre a evolucién recuperou o sentido positivo.

Finalmente, o trafico portuario de mercadorias nos peiraos autondmicos recuperou no
gue vai de ano 2016 a sua tendencia & alza e rexistrou nos primeiros 10 meses un
incremento interanual do 5,6%, situdndose no 31 de outubro nos 1,4 milléns de
toneladas.

